Der geht uff de Schbeicher lache

Na Lui, wi? Gehsch

jo so krumm, ho-

sche ebbes?
Och Hombes, Du hosch gut
redde. Merr is jo di Fraa fort-
gelaafl No 26 ,gluckliche
Ehejahre” fallt's dere in,
mich ze' velosse, Gibt's so
ehhes?
Ei Ludwich, ich kenne Leit, di
gehen mit 50 ,glickliche
Johre" wune'nanner. Doch
was is Glick? Wisih'schen Du
das? Hombes, di hot merr je-
den Daach gekocht. Si hot gut ge-
kocht, sihschs jo, betracht mich
e'mol. Merr hadde drei Kinner, di
hot'se grobgezoo, all sinn'se gut
unner. Si wa immer aanschdennich
aan, si wa kee Schlamp un sauwer
wa'se aach. Fremd is'se aach nit
gang, ich warer genuch, Si hot merr
immer scheene Klamodde kaaf,
wenn ich' se bezahlt honn. Si musst
ni schaffegehen, wi annere Weibs-
leit. Sei hatt ihr perseenliche Frei-
heite, si s singe gang, zu de Kaffee-
runde is'se alle Woch, aach im Gaa-
de hatt'se ihr Geduns un aach ihr
Freid am Gemiis un aan de Blumme.
Luwich, Du ve'zehlsch merr als vun
Deiner Fraa thrm normaleLeewe, wi
was dann mit Eijerm Eheleewe,
weesch jo -soim Bett?
Hombes, alles normal, Nit so oft,
awwer klaa kann ich nit. Nor
| saat'se, als'se fortgang is, ich deet ni

midder lache. Moijns nit
beim Uffschdeije, mid-
dachs nit beim Esse un
wenn'se mit merr ins Bett
gang war, hatt ich aach |
ni e'mol gelacht. Ja un-
deno deet ich schloote. Si
kennt so ebbes nit mehr
mitmache. 26 Johr
hatt'ses ausgehall, doch
jetz wollt'se eene honn,
aan dem'se sich erlrelje
kennt, der midder lache
deet. Was hallschen do-
devun, Hombes?
Ludwich, di Fraa hot recht! Sicher
bische uff de Schbeicher gang forze |
lache, odder? Nor, dass di das so
lang mit Dir un Deinem ,motziche
Gesicht* ausgehall hot, das froo ich
mich. Muffkepp kann ich aach nit
ausschdehn! Wenn een odder eener
in seiner Bezihung nit e'mol lache
kann, dann iss'es Zeil, dass merr
Schluss macht. Es Leewe is zu kKorz
um motzich do e'rum zelaafe. Hom-
bes, wenn Du das so sihsch, hosche
jo recht. Nor mir iss es Frehlichsein
nit gebb, es leit nit in meine Gene.
Nix, nix do, Ludwich! Di freehlich
Grundhaltung, di innerlich Freid, di
macht's! Du musch lacheln, so vun
inneraus, das is di Freid im Leewe,
di merr sucht. E* Mulfkopp bleibt
einsam! Hombes, bei de Neegscht
werrd's prowiirt, ve'leicht Klappt's,
doch es is ' schwiinich liwung!




